
1. Тағайындалуы мен қолдану саласы 

1. Аталған ереже магистрлік диссертациялардың құрылымына, рәсімдеу 
ережелеріне және барлық даярлау бағдарламалары бойынша қорғау 
рәсімдерін ұйымдастыруға қойылатын жалпы талаптарды белгілейді. Ереже 
Қазақ ұлттық хореография академиясының  білім алып жатқан 
магистранттарына, магистранттардың ғылыми жетекшілеріне, кафедра 
меңгерушілеріне, ғылым және жоғары білімнен кейінгі білім беру бөлімінің 
қызметкерлеріне арналған. 

2. «Қазақ ұлттық хореография акдемиясы» коммерциялық емес 
акционерлік қоғамның (бұдан әрі – Академия) Магистрлік диссертациялар 
туралы ережесі:   

- Қазақстан Республикасының 2007 жылғы 27 шілдедегі № 319-III «Білім 
туралы» Заңына (бұдан әрі  – Білім туралы заң) 

- Қазақстан Республикасының 2011 жылғы 18 ақпандағы № 407-IV 

«Ғылым туралы» Заңына  (бұдан әрі – Ғылым туралы заң) 
- «Тиісті білім беру деңгейлерінің мемлекеттік жалпыға міндетті 

стандарттарын бекіту туралы» Қазақстан Республикасы Үкіметінің 2012 
жылғы 23 тамыздағы № 1080 қаулысына;  

- Диссертация мен авторефератты рәсімдеу жөніндегі нұсқаулыққа  
(Қазақстан Республикасы БҒМ МАК Төрағасының 2004 жылғы   
28 қыркүйектегі № 377-3ж бұйрығымен бекітілген);  

- Білім алушылардың үлгеріміне ағымдық бақылау, аралық және 
қорытынды аттестаттау өткізудің үлгілік қағидаларын бекіту туралы" 
Қазақстан Республикасы Білім және ғылым министрінің 2008 жылғы   
18 наурыздағы № 125 бұйрығына;   

- Академияның Жарғысына;   
- Академия магистратурасы туралы ережеге сәйкес әзірленді.  

  

2. Терминдер, анықтамалар мен қысқартулар  
3. Магистратура ‒ ғылыми және педагогикалық кадрларды даярлауға 

бағытталған 2 жылдық нормативтік мерзім бойынша мамандығына сәйкес 
«магистр» дәрежесі берілетін жоғары оқу орнынан кейінгі кәсіптік білім беру 
бағдарламасы;  

4. Магистрлік диссертация ‒  магистранттың нақты мамандық бойынша 
дербес түрдегі ғылымның белгілі бір саласына сәйкес маңызды мәселелердің 
бірін зерттеуде жұмысының жинақтық нәтижесін көрсететін ғылыми жұмыс.  

5.  Қысқартулар:  
МАК Мемлекеттік аттестаттау комиссиясы 

ҚР МЖМБС  Қазақстан Республикасының Мемлекеттік жалпыға 
міндетті білім беру стандарты  

ҚР БҒМ Қазақстан Республикасы Білім және ғылым министрлігі  
ҚМА Қорытынды мемлекеттік аттестаттау  

 

3. Жауапкершілік  
6. Аталған ереженің орындалуы мен оның талаптарының сақталуына 

ғылым, жоғары оқу орнынан кейінгі білім беру және стратегиялық даму 
бөлімі, магистрлік диссертациялар бойынша ғылыми жетекшілер, кафедра 
меңгерушілері мен декендар жауап береді. 

  

4. Жалпы ережелер 

7. Магистр академиялық дәрежесін алу үшін жазылатын диссертация 
нақты бағыт бойынша сараланған, бітірушінің тиісті білім саласы бойынша 
ғылыми мәселелерді шешуге және оны шығармашылық тұрғыдан құруға 
қабілеттілігін көрсететін ғылыми жұмыс болуы тиіс. 

8. Магистрант магистрлік диссертацияны белгілі бір білім саласында 
белсенді жұмыс істеуші ғылым докторы немесе кандидаты, осы сала 
бойынша PhD академиялық докторы дәрежесіндегі жетекшінің, доцент 
немесе профессор дәрежесі бар өнер саласындағы Еңбек сіңірген 
қайраткерлер басшылығымен өз бетінше орындауы тиіс. 

9. Магистрлік диссертацияның ғылыми жетекшісі: 
1) магистрлік диссертацияны жазу үшін тапсырмалар береді; 
2)магистрлік диссертацияны орындау барысы бойынша жұмыстың 

күнтізбелік кестесін әзірлеуде магистрантқа көмектеседі; 
3) магистрантқа тақырып бойынша негізгі әдебиеттер, анықтамалық 

және мұрағат материалдарын, үлгілік жобалар мен өзге де дереккөздерді 
ұсынады; 

4)консультациялар кестесін белгілейді, консультация өткізу кезінде 
магистранттың магистрлік диссертацияны орындауы бойынша күнтізбелік 
кестесінің сақталуына ағымдық бақылау жүргізеді;  

5) магистрлік диссертацияның барлық бөлімдерінің көлемін белгілейді 
және магистранттың жұмысын үйлестіруге көмектеседі. 

10. Магистрлік диссертация ғылым мен тәжірибенің қазіргі 
теорияларына, әдістемелік және технологиялық жетістіктеріне негізделуі, 
ғылыми зерттеулердің қазіргі заманғы әдістерін пайдалану жолымен 
орындалуы, негізгі қорғалатын қағидалар бойынша ғылыми – зерттеу 
(әдістемелік, тәжірибелік) бөлімдерінен тұруы, тиісті білім салаларындағы 
озық халықаралық тәжірибеге негізделуі, нақты практикалық ұсынымдардан 
тұруы тиіс. 

11. Магистрлік диссертация тақырыбы Академияның Ғылыми кеңесінің 
шешімімен магистрантқа бекітіліп беріледі және Академия ректорының 
бұйрығымен бекітіледі. Тақырып ғылым үшін өзекті болуы, аталған бағыт 

бойынша ғылымның қазіргі жағдайына сәйкес келуі және тиісті 
кафедраларының ғылыми – зерттеу жұмыстарының жоспарларымен 
байланысты болуы тиіс. 

12. ҚР МЖМБС 2012 жылғы 23 тамыздағы № 1080 қаулысына сәйкес 
магистрлік диссертацияның негізгі нәтижесі ғылыми басылымдарда немесе 
ғылыми-тәжірбиелік конференцияларда кем дегенде бір жарияланымда 
көрсетілуі қажет.  

13.Магистрлік диссертацияның мазмұны мен рәсімделуіне, оның 
дайындалуы мен қорғалуына қойылатын талаптар білім беру саласының 
уәкілетті органының нормативтік-құқықтық актілерімен анықталады. 
 

5. Магистрлік диссертация құрылымына қойылатын талаптар 

14. Магистрлік диссертацияның құрылымдық элементтері мыналар: 
– мұқаба (нөмірленбейді, А қосымшасы); 
– титулдық бет; 
– мазмұны; 
– нормативтік сілтемелер; 
– анықтамалар, белгілеулер мен қысқартулар; 
– кіріспе; 
– негізгі бөлім; 
– қорытынды; 
– пайдаланылған дереккөздердің тізімі; 
– қосымша.   

15.Титулдық бет магистрлік диссертацияның бірінші беті болып 
саналады және құжатты өңдеу және іздеу үшін қажетті ақпарат көзі болып 
табылады. Титулдық бетке диссертация беттерінің жалпы нөмірленуі кіреді. 
Титулдық бет нөмірленбейді. Титулдық бет Б қосымшасына сәйкес 
рәсімделеді. 

16. Магистрлік диссертацияның мазмұнына кіріспе, реттік нөмірлер мен 
барлық бөлімдер атауы, шағын бөлімдердің, тармақтардың (егер олардың 
атауы бар болса) атауы, қорытынды, пайдаланған дереккөздердің тізімі және 
диссертацияның аталған элементтері басталатын беттерінің көрсетілуімен 
бірге қосымша кіреді. Магистрлік диссертацияның мазмұны В қосымшасына 
сәйкес рәсімделеді. 

17.«Нормативтік сілтемелер» құрылымдық элементі диссертация 
мәтініндегі сілтемелер берілген стандарттар тізімінен тұрады. Сілтемелер 
жасалатын стандарттар тізімі мынадай сөздерден басталады: «Осы 
магистрлік диссертацияда келесі стандарттарға сілтемелер пайдаланылған». 
Тізімге стандарттардың белгіленуі және белгілеулерді тіркеу нөмірінің өсу 
тәртібімен олардың атауы кіреді. 

18.«Анықтама» құрылымдық элементі магистрлік диссертациядағы 
терминдерді нақтылау немесе белгілеу үшін қажетті анықтамадан тұрады. 
Анықтамалар тізімі: «Осы магистрлік диссертацияда сәйкес анықтамалар 
бойынша келесі терминдер қолданылады ....» деген сөздерден басталады. 

19. «Белгілеулер және қысқартулар» құрылымдық элементі магистрлік 
диссертацияда пайдаланылатын белгілеу және қысқартулар тізімінен тұрады. 
Белгілеу мен қысқарту жазбалары диссертация мәтінінде сөздердің қажетті 
мағынасын ұғындыру және түсіндіру тәртібімен жүргізіледі. Анықтаманы, 
белгілеуді және қысқартуларды «Анықтама, белгілеу және қысқартулар» деп, 
бір құрылымдық элементте көрсетуге рұқсат етіледі. 

20. Кіріспеде тақырыптың өзектілігі мен жаңалығы, аталған жұмыстың 
басқа да ғылыми – зерттеу бағдарламаларымен байланысы көрсетілуі тиіс, 
сондай-ақ зерттеу мақсаттары мен міндеттері, ғылыми – зерттеу жұмыстарын 
тұтастай орындаудағы олардың орны көрсетілуі қажет. 

21. Диссертацияның негізгі бөлімінде орындалған жұмыстың маңызын, 
әдістемесі мен негізгі нәтижелерін көрсететін мәліметтер көрсетіледі. 

22. Негізгі бөлім мыналардан тұруы тиіс: 
1) зерттеу бағытын таңдау және оны негіздеу, міндеттерді шешу және 

оларды салыстырмалы бағалау әдістері, жұмысты жүргізудің таңдалған 
бағыты бойынша жалпы әдістемелерін сипаттау; 

2) теориялық зерттеулердің сипаты мен мазмұнын қоса алғанда 
теориялық және (немесе) экспериментік, жобалық зерттеулер үдерісі, 
зерттеулер әдістері, есептеу әдістері, эксперименттік, жобалық жұмыстар 
жүргізу қажеттігін негіздеу, әзірленген объектілердің қолданылу 
принциптері, олардың сипаттамалары; 

3) зерттеу нәтижелерін жинақтау мен бағалау және жұмыстың алдағы 
бағыттары бойынша ұсыныс, алынған нәтижелердің сенімділігін бағалау, 
отандық және шетелдік тәжірибелердің нәтижелерімен оларды салыстыру; 

4) әрбір тарау, бөлім бойынша қысқаша қорытындылар. 
23. Қорытындылар мыналардан тұруы тиіс: 
1) диссертациялық зерттеу нәтижелері бойынша қысқаша 

қорытындылар; 
2) қойылған мақсаттар шешімдерінің толықтығын бағалау; 
3) нәтижелерді нақты пайдалану бойынша ұсынымдар мен бастапқы 

деректер әзірлеу;   
4) тақырыпты немесе проблеманы одан әрі дамытудың ықтимал 

парадигмасы анықталады;   
5) аталған саладағы ең үздік жетістіктермен салыстыра отырып, 

орындалған жұмыстың ғылыми деңгейін бағалау.  

24. Пайдаланылған дереккөздердің тізімі магистрлік диссертация жазу 
кезінде пайдаланылған дереккөздер туралы мәліметтерден тұруы тиіс, тізім Г 
қосымшасына сәйкес рәсімделеді. 

25. Қосымшаға қандай да бір себептермен негізгі бөлімге кірмей қалған 
диссертациялық жұмысты орындаумен байланысты материалдарды енгізу 
ұсынылады. 

 

6. Рефераттың құрылымына қойылатын талаптар 

 26. Жүргізілген зерттеу рефераты магистрлік диссертация орындалған 
тілде рәсімделеді және оған магистрант қол қоюы тиіс. Реферат көлемі 20-25 

бетті құрайды. 
27. Магистрлік диссертация рефераты келесі мәліметтерді қамтуы тиіс: 
 зерттеудің өзектілігі; 
 мәселенің зерттелу деңгейі; 
 зерттеу объектісі; 
 зерттеу пәні; 
 зерттеу мақсаты; 
 зерттеу міндеттері; 
 зерттеудің ғылыми жаңалығы; 
 зерттеу әдістері; 
 зерттеудің теориялық маңыздылығы; 

 практикалық маңыздылығы;  

 теориялық-әдіснамалық негізі;  
 зерттеу гипотезасы; 
 алынған нәтижелердің дұрыстығы мен негіздемесі; 
 апробациядан өткізу және енгізу; 

     қорғауға шығарылған тұжырымдар; 
 диссертация құрылымы; 

 тірек сөздер тізімі (15-16 сөз). 

ЖҰМЫСТЫҢ НЕГІЗГІ МАЗМҰНЫ  
ҚОРЫТЫНДЫ 

ИЛЛЮСТРАЦИЯЛАР, КЕСТЕЛЕР (ЕГЕР БОЛСА) 
Аннотация: Аннотация 3 тілде, 3 бет көлемінде болу керек. 

 

7. Магистрлік диссертацияны рәсімдеу ережелері  
1) Жалпы талаптар 

28.Магистрлік диссертация мәтінінің мазмұны Осы Ереженің 
талаптарына сәйкес орындалады. Магистрлік диссертация мәтінінің беттері 
мен оған енгізілетін безендіру мен кестелер А4 форматта өңделуі тиіс. 

29. Магистрлік диссертация А4 форматтағы ақ парақтың бір бетіне 
басылып, келесі қалыпты сақтай отырып орындалуы тиіс: қаріп (шрифт) – 

Times New Roman KZ, кегіл – 14; жазылу тұрпаты: қалыпты, теңестіру – ені 
бойынша, шегініс – 1,25 см, аралық – біреу;  шекаралардың өлшемдері: сол 
жақ – 30 мм оң жақ – 15 мм,  жоғарғы жағы – 20 мм, төменгі жағы – 20 мм.  

30. Магистрлік диссертация беттерінің көлемі қосымшаны есепке 
алмағанда 60-80 беттен кем болмауы тиіс.,  жекеленген мамандықтар үшін 
100 бетке дейін жетуі мүмкін.  

31. Арнайы терминдерді, формуларды, теоремаларды ерекшелеп көрсету 
үшін арнайы қаріптерді пайдалана отырып, түрлі мақсаттағы компьютерлік 
мүмкіндіктерді қолдануға рұқсат етіледі. 

32. Азаматтың тегі, мекеменің, ұйымның, фирманың атауы, жалқы 
есімдер, диссертациядағы өзге де атаулар түпнұсқадағы тілде келтіріледі. 

33. Жалқы есімдерді транслитерлеуге және ұйымның атын, түпнұсқа 
атын (бірінші ескертуде) қосып жазу жолымен диссертация тіліндегі 
аудармада келтіруге болады. 

 

 2) Магистрлік диссертацияның құрылымы 

34. Магистрлік диссертацияның құрылымдық элементтерінің атауы – 

«Мазмұны», «Нормативтік сілтемелер», «Анықтамалар», «Белгілеулер және 
қысқартулар», «Кіріспе», «Қорытынды», «Пайдаланылған дереккөздердің 
тізімі» – диссертацияның құрылымдық элементтерінің тақырыптары болып 
табылады. 

35. Құрылымдық элементтердің тақырыптарын жаңа жолдан шегініс 
жасамай, бас әріптермен, нүкте қоймай басқан жөн. 

36. Бөлімдердің, шағын бөлімдердің және тармақтардың тақырыптарын 
жаңа жолдан шегініс жасап. соңына нүкте қоймай, ерекшелемей, бас 
әріптермен басу қажет. Егер тақырып екі сөйлемнен тұратын болса, оларды 
нүктемен бөледі. Тақырыптардағы сөздерді тасымалдауға рұқсат етілмейді. 

37.Магистрлік диссертацияны басып шығару кезінде шағын бөлімдердің 
тақырыптарын «қою» қаріппен ерекшелеу ләзім. 

38. Мәтін мен құрылымдық элементтер тақырыптарының арасында «бос 
жол» қалады. 

 

3) Магистрлік диссертацияның беттерін нөмірлеу 

39.Магистрлік диссертацияның беттерін, диссертацияның бүкіл 
мәтінінің толассыз нөмірленуін сақтай отырып, араб цифрларымен (кегль 12) 
нөмірлеу қажет. Беттердің нөмірі беттің төменгі бөлігінің ортасына нүктесіз 
қойылады. 

40.Титулдық бет беттердің жалпы санына кіреді. Титулдық бет 
нөмірленбейді. 

41.Жекелеген беттерде орналасқан илюстрациялар мен кестелер 
диссертация беттерінің жалпы нөміріне кіреді. 

42. А3 формат парағындағы илюстрациялар, кестелер бір бет ретінде 
есепке алынады. 

 

4) Магистрлік диссертацияның бөлімдерін, шағын бөлімдерін, 
тармақтарын, тармақшаларын нөмірлеу 

43. Магистрлік диссертация бөлімдерінің бүкіл құжат шегінде нүктесіз 
араб цифрларымен таңбаланған және жаңа жолдан шегініспен жазылған 
реттік нөмірі болуы керек. Шағын бөлімдердің әрбір бөлім шегінде нөмірлері 
болуы тиіс. Бөлімнің нөмірі бөлімнің және нүктемен бөлінген шағын 
бөлімнің нөмірлерінен тұрады. Бөлімдер, шағын бөлімдер сияқты бір немесе 
бірнеше тармақтардан тұруы мүмкін. 

44.Егер құжат шағын бөлімнен тұрмаса, ондағы тармақтардың 
нөмірленуі әрбір бөлім шегінде болуы тиіс және тармақ нөмірі бөлім мен 
нүктемен бөлінген тармақтың нөмірлерінен тұруы тиіс. Тармақ нөмірінің 
соңында нүкте қойылмайды. Егер құжаттың шағын бөлімдері болса, онда 
тармақтардың нөмірленуі шағын бөлімнің шегінде болуы тиіс және 
тармақтың нөмірі бөлімнің, шағын бөлімнің және нүктелермен бөлінген 
тармақтың нөмірлерінен тұруы тиіс. 

45. Егер мәтін тармақтарға ғана бөлінетін болса, онда олар бүкіл 
магистрлік диссертация жұмысының шегінде реттік нөмірлермен 
нөмірленеді. 

46. Тармақтар қажет болған кезде әрбір тармақ шегінде реттік нөмірге ие 
болуы тиіс немесе тармақшаларға бөлінуі мүмкін, мысалы: 4.2.1.1, 4.2.1.2 
және т.б. 

47. Магистрлік диссертацияның әрбір құрылымдық элементін жаңа 
парақтан (беттен) бастау керек. 

48. Магистрлік диссертация құрамына кіретін беттер мен қосымшалар 
нөмірлері толассыз нөмірленуі тиіс. 

 

5) Илюстрациялар  
49. Магистрлік диссертацияда илюстрацияларды (карталар, кескіндер, 

сызбалар, диаграммалар, фотолар) бірінші айтылатын мәтіннен кейін тікелей 
немесе келесі бетте орналастырған дұрыс. Илюстрациялар компьютер 
көмегімен орындалуы, сонымен бірге, түрлі-түсті түрде орындалуы  мүмкін. 

Диссертацияда барлық илюстрацияларға сілтеме берілуі тиіс. 
50. Илюстрация «сурет» сөзімен таңбаланады. Егер сурет біреу болса, 

онда ол «1-сур» болып таңбаланады. «Сур.» сөзі мен оның атауы беттің 
ортасында орналасады (кегль 12). Илюстрациялардың нөмірленуі магистрлік 
диссертация шегінде толассыз (араб цифрларымен таңбаланады). Мәтінде 
әрбір илюстрацияға сілтемелер беру міндетті. Илюстрацияларға сілтемелер 
жасау кезінде «Сур. сәйкес» деп жазған жөн. 

6) Кестелер 

51.Сандық материал ереже бойынша кесте түрінде рәсімделеді. 
Кестелерді рәсімдеу мысалы 1-суретте келтірілген. 

52. Кестені тасымалдау кезінде тақырыптан кейінгі жолға кесте нөмірі 
көрсетіле отырып қосылуы тиіс. Кестені жалғастырғанда оның атауы 
тасымалданбайды, бірақ нөмірі көрсетіледі. 

53. Диссертацияда барлық кестелерге сілтемелер жасалынуы тиіс. 
Сілтеме жасау кезінде оның нөмірі көрсетіле отырып «кесте» сөзін жазған 
жөн. 

54. Жолдар саны көп кестені келесі параққа (бетке) тасымалдауға рұқсат 
етіледі. Кестенің бір бөлігін келесі параққа (бетке) тасымалдау кезінде 
«Кесте» сөзі мен оның нөмірін кестенің бірінші бөлігінің үстінен, оң 
жағынан бір рет көрсетеді, қалған бөліктерінің үстінде «Жалғасы» сөзі 
жазылады және кестенің нөмірін көрсетеді, мысалы: «1-кестенің жалғасы». 
Кестені өзге параққа (бетке) тасымалдау кезінде тақырып оның бірінші 
бөлігінің үстінде ғана орналасады. 

 

 

1-кесте 1979 ж. өндірістік өнім өндіруге кеткен шығынның жалпы 
шығынға % қатынасы  

 

Шығындардың экономикалық элементтері  Шығын көлемі  

Негізгі материалдар  35 

Қосымша материалдар  25 

Жалақы және әлеуметтік сақтандыруға төлемдер  25 

Элементтер бойынша бөлінбеген басқа да шығындар  15 

Барлығы 100 

 

* Автордың есептеуі 
* Дерек: [17, 25].  

1-сур. - Кестені рәсімдеу мысалы  
 

 

55. Қосымшадағы кестелерді қоспағанда, кестелерді толассыз нөмірлеу 
арқылы араб цифрларымен нөмірлеген жөн.   

56. Тақырыптар мен кестелердің жолдарын жекеше түрде бас әріптермен 
жазу керек (кегль 12), егер олардың тақырыбы бір сөйлемді құраса, 
тақырыпшаларды – кіші әріптермен, егер олар дербес мәнге ие болса, бас 
әріптермен жазу керек. Кестелердің тақырыптары мен тақырыпшаларының 
соңынан нүкте қойылмайды. 

7) Пайдаланылған дереккөздердің тізімі 
57.Магистрант диссертация жазу барысында пайдаланған дереккөздерге 

сілтемелер беруге міндетті. 
58.Дереккөздер туралы мәліметті мәтін бойынша дереккөздерге 

сілтемелерді пайдалану тәртібінде орналастыру қажет және араб 
цифрларымен нөмірлеп, жаңа жолдан шегініс жасаусыз орналастырған 
дұрыс. 

59. Пайдаланылған дереккөздерге сілтеме жасауды квадрат жақшаларда 
келтірген жөн [5,7-б]. Бір дереккөз бірнеше рет сілтеме жасалған кезде 
квадрат жақшаларда дереккөзінің реттік нөмірінен өзге тиісті бет қойылады. 
БАҚ ақпараттарын пайдалану кезінде квадрат жақшаларда дереккөздің 
нөмірі ғана көрсетіледі. 

60. Стандарттар мен техникалық шарттарға сілтемелер жасау кезінде 
олардың мәні ғана көрсетіледі, бұл ретте пайдаланылған дереккөздер тізімде 
стандарттың толық сипаттамасы болған жағдайда олардың бекітілген жылын 
көрсетпеуге рұқсат етіледі. 

 61. Магистрлік диссертация жазған кезде магистранттар Web of Science 
Springer, Scopus және ScienceDirect рефераттық деректер базасының 
материалдарын пайдалануы қажет.   

 

8) Қосымша 

62. Қосымшаны аталған магистрлік диссертацияның жалғасы ретінде 
оның қосымша парақтарында (бет) рәсімдейді. 

63. Диссертация мәтінінде барлық қосымшаға сілтемелер берілуі тиіс. 
Қосымша диссертация мәтінінде оған берілген сілтемелер тәртібімен 
орналасады. 

64. Әрбір қосымшаны, беттің оң жақ жоғарғы бұрышына «Қосымша» 
сөзін көрсету жолымен жаңа беттен бастаған жөн. 

65. Қосымшаның тақырыбы болуы тиіс және ол бас әріптермен бөлек 
жолда мәтінге қатысты симметриялы түрде жазылады. 

66. Қосымша, Ё, З, Й, О, Ч, Ь, Ы, Ъ әріптерін қоспағанда, А әрпінен 
бастап, орыс алфавитінің бас әріптерімен жазылады. 

67. Қосымша құжаттың қалған бөлігі ретінде толықтай нөмірленуі тиіс. 
  

8. Магистрлік диссертацияны қорғауға өткізу 

68. ҚМА-ға рұқсат алу үшін магистрант өз кафедрасында магистрлік 
диссертация бойынша алдын-ала қорғаудан өтуі шарт. Кафедра «қорғауға 
жіберілді» немесе «қорғауға жіберілмеді» деген қорытынды шығаруы тиіс. 

69. Магистрлік диссертация бойынша кафедра өкімімен ғылым докторы, 
ғылым кандидаты, ғылыми дәрежесі немесе мамандық бойынша РҺД 
докторы академиялық дәрежесі бар ресми сыртқы рецензент тағайындалады. 

http://www.scopus.com/
http://www.sciencedirect.com/

70. Магистрлік диссертация бойынша тағайындалған ресми рецензенттің 
жұмыс орны, атқаратын қызметі, ғылыми дәрежесі, ғылыми атағы мен 
қорғалатын диссертация бағыты бойынша негізгі жарияланымдары (кем 
дегенде 3 жұмыс) көрсетіле отырып, кафедраның шешімі негізінде  
ректордың бұйырығымен бекітіледі. 

71. Ресми сыртқы рецензент магистрлік диссертацияны қарап шығып, 
оның негізінде «өте жақсы», «жақсы», «қанағаттанарлық», 
«қанағаттанарлықсыз» бағалары мен сәйкес мамандық бойынша магистр 
академиялық дәрежесін беру немесе бермеу мүмкіндіктерін көрсете отырып, 
дәлелді қорытындылармен рецензия береді (Д қосымшасы). 

72. Ресми сыртқы рецензенттің рецензиясының берілген мерзімі 
көрсетіліп, рецензент қол қоюы тиіс. Рецензенттің қолы ұйымның кадрлар 
бөлімі бастығының қолымен расталуы (рецензенттің жұмыс орны) және 
елтаңбалы мөр басылуы тиіс. 

73. Магистрлік диссертация Академия кафедрасында алдын ала 
қорғаудан өткеннен кейін МАК құрған Сараптау комиссиясының 
сараптамасынан өтеді. 

74. Сараптау комиссиясының құрамына отандық және шетелдік ғылыми 
басылымдарда соңғы 5 жыл көлемінде қорғалатын диссертация бағыты 
бойынша екі немесе одан да көп жарияланымдары расталған, мамандық 
бойынша біліктілігі жоғары, МАК құрамына кірмейтін кем дегенде үш маман 
бекітілуі тиіс. 

75. Магистрлік диссертацияны қорғауға дейін бір ай мерзім қалғанда 
сараптау комиссиясына мынадай құжаттар табыс етіледі: 

1) аяқталған магистрлік диссертация; 
2) плагиаттан өту құжаты; 
3) магистрлік диссертацияның авторефераты;  
4) белгіленген тәртіпте куәландырылған ғылыми жарияланымдардың 

және олардың көшірмелерінің тізімі. (Е қосымшасы) 
5) диссертация тақырыбын бекіту туралы бұйрық; 

6) транскрипт. 
76. Сараптау комиссиясы белгіленген үлгіде келесі шешімдердің бірімен 

негізделген жазбаша қорытынды береді: 
– диссертацияны көпшілік алдында қорғауға ұсыну; 
– белгіленген мерзім ішінде ескертулерді жойған жағдайда 

диссертацияны көпшілік алдында қорғауға ұсыну; 
– диссертацияны қорғауға ұсынбау (Ж қосымша). 

 

9. Магистрлік диссертацияны қорғау рәсімі 
77. Диссертацияны қорғау Академияда құрылатын тиісті мамандық 

бойынша МАК отырысында жүзеге асырылады. 

78. Магистрлік диссертация қорғау бойынша МАК отырысы оның 
төрағасының басшылығымен өткізіледі. 

79. МАК сараптамалық комиссия қорытындысы негізінде келесі тізбе 
бойынша құжаттармен бірге магистрлік диссертацияны қорғауға 
қабылдайды: 

- ғылыми жетекшінің пікірі (З қосымшасы); 
-ресми сыртқы рецензенттің магистрлік диссертацияға берген 

рецензиясы. 
80. МАК-қа магистрлік диссертацияның ғылыми және тәжірибелік 

құндылығын сипаттайтын өзге де материалдар, ресми емес пікірлер, 
магистрлік диссертация бағыты бойынша тәжірибелік қызметті жүзеге 

асыратын ұйымдардан жазбаша қорытындылар, ғылыми зерттеу нәтижелерін 
енгізу актілері немесе анықтамалары, макеттер және т.б. ұсынылуы мүмкін. 

81. Магистрлік диссертацияны қорғау оның мүшелерінің кем дегенде 
2/3-нің қатысуымен МАК-тың ашық отырысында өткізіледі. 

82. Магистрлік диссертацияны қорғау кезінде ғылыми жетекші мен 
ресми рецензенттің МАК-тың отырыстарына қатысуы және сөз сөйлеуі 
міндетті шарт болып табылады. 

83. Магистранттың 15 минуттан аспайтын баяндама жасауы, зерттеу 
мақсаты мен міндеттерін қысқа және анық сипаттауы, аса маңызды 
қағидаларды баяндауы, қорытындылар мен ұсыныстарды негізделген түрде 
дәлелдеуі қажет. 

84. Магистрлік диссертацияны бағалау кезінде келесі жағдайлар 
ескеріледі: 

1) тақырыптың өзектілігі; 
2) алынған нәтижелердің жаңалығы; 
3) жұмыста жаңа технологияларды қолдану; 
4)әдеби шолудың толықтылығы және пайдаланылған дереккөздердің 

қазіргі заманға сай болуы; 
5) ұсынылған рәсімдеу талаптарына сәйкестігі; 
6)диссертация қорғаудағы баяндаманың сапасы (дәлдік, сауаттылық, 

кәсіптік терминдерді пайдалана білу, көрсетілетін материалдың сапасы және 
т.б.); 

7) қорғау уақытында берілген сұрақтарға және рецензенттің 
ескертпесіне жауаптардың дұрыстығы мен толықтығы. 

85. Әрбір магистрантқа МАК отырысының хаттамалары жүргізіледі 
және оны белгіленген үлгі бойынша хатшы толтырады. 

86. МАК отырысы хаттамаларының бүкіл бланкілері МАК жұмысы 
басталғанға дейін магистранттардың қорытынды аттестациясының әрбір 
үлгісі бойынша бөлек кітаптармен нөмірленуі, бау өткізілуі және мөр 
басылуы тиіс. 

87. Магистрлік диссертацияны бағалау туралы, сондай-ақ академиялық 
дәреже беру және мемлекеттік үлгідегі диплом беру (ерекше үлгідегі, 
қарапайым) туралы шешімді жабық отырыста жасырын дауыс берумен 
отырысқа қатысушы комиссия мүшелерінің қарапайым түрде басым көпшілік 
дауыстарымен МАК қабылдайды. 

88. Хаттамаларға төраға мен отырысқа қатысушы МАК мүшелері қол 
қояды. 

89. Диссертациялық жұмысты қорғау нәтижелері оларды өткізу күні 
хабарланады. 

90. Диссертация қорғау нәтижелері бойынша магистр академиялық 
дәрежесін беру туралы шешім қабылданады. 

91. Жариялы түрде магистрлік диссертация қорғаған магистрантқа 
сәйкес мамандығы бойынша магистр академиялық дәрежесі және 
мемлекеттік үлгідегі жоғары оқу орнынан кейінгі білім туралы диплом 
қосымшасымен (транскриппен) беріледі. 

 

10. Магистрлік диссертация туралы ережеге өзгерістер мен 
толықтырулар енгізу тәртібі 

92. Қажет болған жағдайда (ҚР МЖМБС-дағы, оқу жоспарларындағы 
және т.б. өзгерістер бойынша) ережеге өзгерістер мен толықтырулар 
енгізіледі. 

93. Өзгерістер дайындалған ереже үшін көзделген тәртіпте келісіледі, 
бекітіледі және қолданысқа енгізіледі. 

94. Өзгерістер тіркеу нөмірі міндетті түрде көрсетіле отырып, бөлек 
парақта рәсімделеді. 

95. Өзгерістер келісіліп, бекітілгеннен кейін әзірлеуші немесе оның 
қызметін атқаратын тұлға тарапынан ереженің түпнұсқасына өзгеріс енгізу 
шешім қабылданған күнді белгілеп енгізіледі. 

 

 
Ескерту: бұл құжат құрылымдық бөлімшелердің басшыларымен  келісіледі, келісу 

парағы қоса беріледі.  

Магистрлік диссертацияның титулдық бетін рәсімдеу үлгісі 
 

Қазақстан Республикасы Мәдениет және спорт министрлігі 
«Қазақ ұлттық хореография академиясы» КАҚ  

 

 

 

Қорғауға жіберілді: 
Кафедра меңгерушісі 
_____________ (Т.А.Ә)  
     (қолы) 
«____» ________20____ж. 

Жұмыстың мазмұнын рәсімдеу үлгісі 

  Г қосымшасы 

 
Пайдаланылған дереккөздерді рәсімдеу үлгісі 

 

ПАЙДАЛАНЫЛҒАН ДЕРЕККӨЗДЕРДІҢ ТІЗІМІ 
 

1. Қазақстан Республикасының Конституциясы. – Алматы: НОРМА-К, 
2007. - 40б. 

2. Қазақстан Республикасы. Заңдар. Жеке кәсіпкерлік туралы // 
Қазақстан 

    Республикасы Парламентінің ведомостері. – 2006. – №3. – С. 199-235. 

3. Қазақстан Республикасы. Үкімет. Экспорттық бақылауға жататын 
өнімдер транзиті Ережесін бекіту туралы: Қазақстан Республикасы 
Үкіметінің қаулысы//Қазақстан Республикасының Президенті мен Қазақстан    
Республикасы Үкіметінің актілер жинағы. – 2006. – № 26. – 110 б. 

4. Сембеков А.К. Қазақстан Республикасындағы сақтандыру нарығын 
орнықты дамыту: теория, методология және басымдықтар: экономика 
ғылымдарының докторы ғылыми дәрежесін алуға диссертация авторефераты. 
– Қарағанды, 2006. – 46 б. 

5. Айнабек Қ.С. Нарықтық экономика теориясы. – Алматы: Жеті 
жарғы, 2004. – 376 б. 

6. Щегорков В.А. Ақша, несие, банктер: ЖОО-лар Үшін оқулық. – М.: 
ЮНИТА – ДАНА, 2005. – 383 б. 

7. Есипов В.Е. Инвестицияларды экономикалық бағалау. – СПб: 
Вектор, 2006.–288 б. 

8. Лавров А.М. Бюджетаралық қатынастардың жаңа жүйеге көшуі // 
Қаржы. – 2008. – №9. – 3-9 б. 

Д қосымшасы 

 
 

Рецензияны рәсімдеу үлгісі 
 

_______________мамандығы бойынша магистр академиялық дәрежесін            
      алуға ұсынылған________________________(магистранттың 

Т.А.Ә.) 
                        ____________________________ тақырыбына жазған 

                  магистрлік диссертациясына ресми рецензенттің 

РЕЦЕНЗИЯСЫ 

1. Зерттеу тақырыбының өзектілігі және оның жалпы ғылыми және 
жалпы мемлекеттік бағдарламалармен (тәжірибе және ғылым мен 
техниканың даму сұраныстарымен) байланысы. 
 

2. Магистрлік диссертацияға қойылатын талаптар шеңберіндегі 
ғылыми нәтижелер. 
 

3. Диссертацияда тұжырымдалған магистрант байламы мен 
қорытындысының, ғылыми нәтиженің (ғылыми ереженің) негізділігі мен 
нақтылық дәрежесі. 
 

4. Диссертацияда тұжырымдалған магистрант тұжырымы мен 
қорытындыларының, әрбір ғылыми нәтиже (ережесінің) жаңалықтарының 
дәрежесі. 
 

5. Диссертацияның негізгі ережелері, нәтижелері, қорытындылары мен 
тұжы-рымдары, жарияланымдарының жеткілікті түрде толықтығын растау. 
 

6. Диссертацияның мазмұны және оны рәсімдеу бойынша кемшіліктер. 
 

7. Диссертацияның қойылатын талаптарға сәйкестігі. 
 

8. Қорытынды. 
 

 

Рецензент, 
ғылыми дәрежесі, 
жұмыс орны     (қолы)     Т.А.Ә. 

Е қосымшасы 

Ғылыми еңбектердің тізімін рәсімдеу үлгісі 
 

Ғылыми еңбектердің тізімі      ___________________(магистранттың Т.А.Ә.) 
№ Атауы Жұмыстың 

сипаты 

Басылым, журнал аты, 
нөмірі, жарияланған 
жылы, беттері 
 

Көлемі 
(б.т.) 

Бірлескен  
автор 

лардың 

аты-жөні 
 

1 2 3 4 5 6 

1 Өтеу қоры – 

кәсіпорынның 

өндірістік 
аппаратын 

жаңалау көзі ретінде 

Мақала Жаңа әлеуметтік – 

экономикалық үрдістерді 
іске асырудағы 

кооперативтік 

қозғалыстың орны мен 

рөлі» атты халықаралық 

ғылыми – тәжірибелік 

конференция 

материалдары 

Астана, ЕҰУ, 2001.- 

99-101-б. 

0,25 

 

 

2 Өндіріс тиімділігін 

арттыруға 

амортизацияның 
әсері 

Мақала «Кооперативтер және 

акционерлік қоғамдар: 
дамуы, артықшылығы 

және бәсекеге 

қабілеттілік» 

халықаралық ҒТК-ге 

қатысушылардың 

баяндамалар жинағы, 
Гомель, 2002-119-123б 

0,25 

 

 

3 Қазіргі жағдайдағы 

негізгі құралдардың 

ұдайы өсуі 

Мақала «Ұлттық ұдайы өндіріс 

теориясының өзекті 
проблемалары» 

республикалық ҒТК 

материалдары, Алматы, 
Әл-Фараби атындағы 

ҚазҰУ, 2002-145-148-б. 
 

0,25 

 

 

 

Кафедра меңгерушісі                        (қолы)                      Т.А.Ә. 
 

Ғылыми жетекші    
п.ғ.д,  доцент                                      (қолы)                     Т.А.Ә. 
 

Магистрант                                       (қолы)                       Т.А.Ә. 
Ғалым хатшы                                   (қолы)                        Сақтағанов Б.К. 



 

Магистрлік диссертациялар туралы ереже 

Код: 23-01 

Басылым: 1 

20 - 25 беттен 

 

 

Ж қосымшасы 

 

Қорытындыны рәсімдеу үлгісі 
 

_______________ мамандығы бойынша _____________магистр академиялық 
дәрежесін алуға ____________________________тақырыбы бойынша 
ұсынылған __________________магистрлік диссертация бойынша сараптау 
комиссиясының 

ҚОРЫТЫНДЫСЫ 

 

 Сараптау комиссиясы келесі құрамда: –––––––––––––––– магистр 
академиялық дәрежесін алуға –––––––––––––––––––––––– (аты-жөні, 
тақырыбы) ұсынылған магистрлік диссертацияны қарап, келесі қорытындыға 
келді. 

1. Мамандықтың жұмыс пен ғылым салаларына сәйкестігі 
2. Зерттеу тақырыбының өзектілігі және оның жалпы ғылыми және 

жалпы мемлекеттік бағдарламалармен (тәжірибе және ғылым мен 
техниканың сұраныстарымен) байланысы. 

3.Магистрлік диссертацияда тұжырымдалған қорытындылар, 
тұжырымдардың, әрбір нәтиженің (ғылыми ереженің) негізділік және 
нақтылық дәрежесі. 

4.Диссертацияда тұжырымдалған қорытындылар мен тұжырымдардың, 
әрбір ғылыми нәтиженің (ережесінің) жаңалық дәрежесі. 

5. Тиісті өзекті мәселерді теориялық тұрғыдан шешуде алынған 
нәтижелердің немесе қолданбалы міндеттердің ішкі тұтастығы мен 
бағыттылығын бағалау. 

6. Диссертацияның негізгі ережелері, нәтижелері, қорытындылары, 
жарияланымдарының жетікілікті түрде толықтығын растау. 

7. Сараптамалық комиссия шешімі. 
 

 

 

 

Сараптау комиссиясының мүшелері: 
 

1. Т.А.Ә., ғылыми дәрежесі      ––––––––––––––––––––– 

2. Т.А.Ә., ғылыми дәрежесі      ––––––––––––––––––––– 

3. Т.А.Ә., ғылыми дәрежесі      ––––––––––––––––––––– 

 

 

 



 

Магистрлік диссертациялар туралы ереже 

Код: 23-01 

Басылым: 1 

21 - 25 беттен 

 

 

И қосымшасы 

 

Пікірді рәсімдеу үлгісі 
 

 «6М040900 -  Хореография» мамандығы бойынша «өнертану магистрі» 
академиялық дәрежесін алуға ұсынылған Нұрлан Өмірбекұлы Тулешовтің  
Назарбек Әбдімәлікұлының «Қазіргі заманғы қойылым үрдісіндегі жаңа 
технологиялар» жұмысына  ғылыми жетекшінің 

 

Пікірі 
 

Магистранттың Т.А.Ә.: _____________________________________ 

Факультет: ____________________________________________ 

Мамандық: _________________________________________    

 

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

__________________________________________________________________

________________________________________________________________ 

 

 

Ғылыми жетекші, 
п.ғ.д., профессор                                                                      Кульбекова А.К. 

Магистрлік диссертациялар туралы ереже 

Код: 23-01 

Басылым: 1 

23 - 25 беттен 

 

 

Танысу парағы 

 

№ 

 
Тегі, аты, әкесінің аты Лауазымы  Күні   Қолы  

1 2 3 4 5 

     

     

     

     

     

     

     

     

     

     

     

     

     

     

     

     

     

     

 

 

 



 

Магистрлік диссертациялар туралы ереже 

Код: 23-01 

Басылым: 1 

24 - 25 беттен 

 

 

Өзгерістерді тіркеу парағы 

 

Өзгерту
дің 

нөмірі  

Хабарлама № 
оның негізінде 

өзгерту 
енгізілген   

Парақ 

тар 
саны  

Өзгерту енгізген 
тұлғаның тегі,  
аты, әкесінің 

аты  
Күні  Қолы  

1 2 3 4 5 6 

Код: 23-01 

Басылым: 1 

25 - 25 беттен 

 

 

Жіберуді тіркеу парағы 

 

№ Құрылымдық бөлімшелердің аты  Көшірме саны Күні  
1 2 3 4 

    

    

    

    

    

    

    

    

    

    

    

    

    

    

    

    

    

    

    

 

 


